
ЗАХИДАЛ 19

	 

	ГУРВАН САР!

	 

	Краковия усан онгоц 

	1931 оны дөрөвдүгээр сарын 21

	 

	Би чамд захидал бичилгүй удлаа. Энэ завсар бараг гурван сар өнгөрлөө. Энэ бол зовлон зүдүүр, бэрхшээл амссан гурван сар байв. Энэ гурван сард Энэтхэгт их өөрчлөлт боллоо, юуны өмнө бидний гэр бүлийн дотор их өөрчлөлт боллоо. Энэтхэгт сатьяграх (эсэргүүцлийн хөдөлгөөн) буюу даган захирагдахгүй байх кампанит ажил түр зуур зогссон боловч бидний өмнө урьдын адил шийдвэрлэхэд бэрхтэй асуудал хэвээр байгаа билээ. Бас манай гэр бүл биднийг халамжлан өсгөж, бид бүхний эх болсон Энэтхэг орны өмнө хүлээсэн үүргээ биелүүлэхэд зааж сургаж, биднийг зоригжуулан, бидэнд хүч тэнхэл олгож байсан хамгийн дотно хайрт толгойлогч хүнээ алдлаа. 

	Наиний шоронд байсан тэр өдрийг би маш сайн санаж байна. Тэр бол нэгдүгээр сарын 26˗ны өдөр билээ. Би дассан ёсоороо өнгөрсөн өдрүүдийн тухай чамд бичихээр суусан юм. Өмнөхөн нь би Чандрагуптын тухай, түүний үндэслэн байгуулсан Маурьягийн эзэнт улсын тухай бичсэн билээ. Мөн би цааш үргэлжлүүлж, Чандрагупта Маурьяг залгамжлан авсан хүний тухай, бурхан тэнгэрт ивээгдсэн их Ашуг (Монголчууд Гаслангүй хаан гэдэг байв — Орч. ) хааны тухай өгүүлнэ гэж амласан. Тэр бол Энэтхэгийн тэнгэрт гялалзан мишээх од мэт мандаж байгаад ашид мөнхийн дурсгалаа үлдээн одсон хүн. Би Ашугийн тухай бодож суутал сэтгэлд элдвийн юм орж нэгдүгээр сарын 26˗нд чамд захидал бичихээр үзэг, цаас нийлүүлж байсан тэр өдөр санаанд оров. Тэр бол бидний их баярт өдөр байсан юм. Учир нь нэг жилийн өмнө бид тэр өдрийг бүх Энэтхэг даяар хот, тосгонд Тусгаар тогтнолын өдөр болгон ёслол төгөлдөр тэмдэглэн өнгөрүүлсэн бөгөөд сая сая хүн тусгаар тогтнолоо тэмцэн олно гэж тангарагласан билээ. Тэр өдрөөс хойш тэмцэл, шаналал, ялалтаар дүүрэн нэг жил өнгөрч энэтхэг орон одоо тэр баярт өдрийг дахин тэмдэглэхээр зэхэж байна. Наиний шоронгийн 6 дугаар тасагт суун байхдаа би тэр өдөр улс орон даяар болох жагсаал, цуглаан болон шийдэм барьсан цагдаагийн довтолгоон, баривчилга, тэргүүтний тухай бодлогошрон байв. Тэр бүхний тухай баярлаж бахархан, хорсон зэвүүцэн суутал гэнэт гаднаас гунигт мэдээ ирж миний бодлыг тасалдуулсан юм. Даду хүндээр өвчилсөн тул яаралтай чөлөө авч тийш очих хэрэгтэй болов. Тийнхүү би сандарч тэвдэн бодож сэтгэснээ ч умартан чамд бичиж байсан захидлаа орхиж Наиний шоронгоос гаран Ананд Бхаваны зүг явсан билээ. 

	Дадуг таалал төгсөхийн өмнө би түүний дэргэд арав хоносон юм. Үхлийн бурхны эсрэг шүд зуун тэмцэж түүний хэрхэн зовж шаналан байсныг бид арван өдөр, арван шөнө нүдээр үзсэн. Амьдралынхаа туршид тэр удаан тулалдаж, олон удаа ялж гарч байсан билээ. Тэр бууж өгөхийг мэддэггүй байсан ба үхэлтэй тулгараад ч бууж өгөхийг хүсэхгүй байлаа. Би түүний эцсийн тэр тулалдааныг ширтэн үнэнхүү хайрт хүндээ тусламж үзүүлэх чадваргүй болсондоо гуниглан суухдаа эрт дээр үед уншсан Эдгар Аллан По˗гийн бичсэн нэгэн өгүүлэлд гардаг «Хэрэв хүн сэтгэл санаагаа л тэвчин барьж чадвал ариун бурхан хийгээд үхлийн өмнө ч бууж өгөхгүй» гэсэн мөрүүд санаанд минь орж ирж байж билээ. 

	Тэр бол хоёрдугаар сарын 6˗ны өдөр байсан бөгөөд Даду маань өглөө эрт биднээс салан одсон юм. Бид түүний цогцсыг өөрийнх нь дурладаг байснаар тугт ороож Лакхнагуус Ананд Бхаванд хүргэж ирсэн юм. Тэгээд хэдэн цагийн дараа өчүүхэн чандар болон хувирч үнэт тэр ачааг Ганга мөрөн тэнгис рүү тээн аваачсан билээ. 

	Түүний хойноос олон сая хүн уй гашуу болов, харин түүний мах ясны тасархай болсон үр хүүхэд бидний тухайд бол хэлээд ч яах билээ дээ! Бас биднийг асран хүмүүжүүлснийхээ адил асар их хичээл зүтгэл гарган байж барьсан шинэ байшин Ананд Бхаван нь ямар байсан гэж санана? Сүнс нь хүртэл зайлан одсон мэт түүний байшин эзгүй эл хуль болсон байв. Бид байшингийн эзнийг санагалзан дурсаж дуу чимээ гаргахгүйн тулд тагт дээгүүр нь зөөлөн алхлан явж байв. 

	Тэр бидэнд алхам тутамд үгүйлэгдэж бид түүний хойноос уй гашуу болсоор байлаа. Өдөр хоног өнгөрсөн ч уй гашуу арилахгүй байв. Дадугаасаа хагацсан явдал биднийг маш их өнчрүүлэв. Гэвч тэр биднийг ийм байхыг лав хүсэхгүй байсан гэж би бодном. Тэр биднийг санаа сэтгэлээр унах биш, харин өөрөө тохиолдсон бэрхшээлийг даван туулдаг байсан шигээ зовлонг сөрж чаддаг байхыг хүснэ. Өөрийнхөө дуусгаж амжаагүй үйл хэргийг үргэлжлүүлээсэй гэж тэр хүсэх байсан. Энэтхэгийг чөлөөлөх их үйлс биднийг уриалан дуудаж байхад бид тийнхүү амар жимэр, дэмий гашуудан сууж хэрхэн болох билээ? Тэр бол энэ үйл хэргийн төлөө тэмцэн байж нас эцэслэсэн хүн. Тэр үйл хэргийн төлөө бид амьдарч, тэмцэх, хэрэв хэрэг тохиолдвол үхэх ёстой. Эцсийн эцэст түүний үр хүүхэд бидэнд түүний гал цог, хүч тэнхэл, шийдмэг зориг шингэсэн байх ёстой. 

	Энэ мөрүүдийг бичин суух үед Аравийн тэнгисийн хөх цэнхэр ус нүдний өмнө мэлтэлзэн байлаа. Алс тэртээ харагдах Энэтхэгийн эрэг бидэнтэй хараа бараа өнгөрнө. Би нүд алдам тэр уудам нутгийг хараад үүний өмнө чамд илгээсэн захидлаа бичиж суусан Наиний шоронгийн өндөр ханат бяцхан тасалгаатай зүйрлэн бодож байв. Тэнгис газар хоёр уулзалдах мэт түүний хаялга эрс ялгаран харагдана. Харин шоронгийн хоригдол хүнд харагдах хаялга гэвэл ердөө л түүний ханын уулзварууд шүү дээ. Бидний дотроос олон хүн шоронгоос гарсан тул тэд одоо гадуур чөлөөтэй амьсгалан явж чадах болсон. Гэвч бас бидний олон нөхөд маань одоо хүртэл тэнгис далай, газар орон, хаялга тэргүүтнийг харах боломжгүй, шоронгийн битүү тасалгаанд шаналан зовсоор байна. Энэтхэг орон өөрөө ч шоронд байгаа ба түүнийг чөлөөлөх цаг одоо л ирэх ёстой. Энэтхэг орон эрх чөлөөгүй байсан цагт бидэнд ямар эрх чөлөө байх билээ?

	Монгол хэвлэлийн газраас

	Зөвлөлтийн хэвлэлийн газраас

	Оршил өгүүлэл

	Зөвлөлтийн уншигчдад

	Өмнөх үг

	Дөрөв дэх хэвлэлд зориулсан оршил

	Нэг дэх хэвлэлд зориулсан зохиогчийн өмнөх үг

	Төрсөн өдөрт зориулсан захидал

	1. Шинэ жилийн бэлэг

	2. Түүхийн сургамж

	3. Инкилаб Зиндабад

	4. Ази ба Европ

	5. Эртний соёл иргэншил ба бидний өв уламжлал

	6. Эллинүүд

	7. Грекийн хот˗улс

	8. Өрнөд азид байсан эзэнт гүрнүүд

	9. Хуучин уламжлалын балаг

	10. Эртний Энэтхэгийн тосгон˗улс

	11. Хятад орон нэгэн мянган жилийн хугацаанд

	12. Өнгөрсний дуудлага

	13. Баялаг хэнд очиж байв аа

	14. Христосын мэндлэхээс өмнөх зургаа дахь зуун ба шашин

	15. Перс ба Грек

	16. Эртний Грекүүдийн сүр хүчин

	17. Нэрт байлдан дагуулагч сэхүүн зант хүн

	18. Чандрагупт Маурья ба «Артхашастра»

	19. Гурван сар!

	20. Аравийн тэнгис

	21. Амарч аялан яваагаар зүүдэлсэн минь

	22. Амьдрахын төлөө хүний тэмцэл

	23. Тойм

	24. Бурхны ивээлт Ашуг хаан

	25. Ашугийн үеийн дэлхий дахин

	26. Цин, Хан улсын үе

	27. Ром Карфагены эсрэг

	28. Ромын бүгд найрамдах улс эзэнт гүрэн болсон нь

	29. Өмнөд Энэтхэг умардаасаа давамгайлах болов

	30. Хил залгасан Кушаны эзэнт улс

	31. Есүс ба Христос

	32. Ромын эзэнт гүрэн

	33. Ромын эзэнт гүрэн бутарч хоосон нэр болон хувирсан нь

	34. Дэлхий дахины улс гэсэн үзэл

	35. Парфи ба Сасанид

	36. Өмнөд Энэтхэг колонитой болсон нь

	37. Гуптүүдийн эзэмшлийн үе дэх индустаны түрэмгийлэл

	38. Хүннү нар Энэтхэгт орж ирсэн нь

	39. Энэтхэг гадаад зах зээл дээр ноёрхсон нь

	40. Улс орон, соёл иргэншлийн мандал, мөхөл

	41. Тан улсын үеийн Хятадын хөгжилт

	42. Чосон ба Дай Ниппон нар

	43. Харшавардхан ба Сюань цзан

	44. Өмнөд Энэтхэгээс олон хаад, жанжин бас нэг их хүн төрсөн нь буй

	45. Энэтхэг орон дундад эртний үед

	46. Тансаг сайхан Ангкор ба Шривиджайя хот

	47. Ромыг дахиад л харанхуй манан бүрхэв

	48. Исламын үүсэл

	49. Арабууд испаниас монгол хүртэл байлдан дагуулсан нь

	50. Багдад ба Харун˗ар˗Рашид

	51. Харшаас Махмудын үе хүртэлх умард Энэтхэг

	52. Европын орнууд үүссэн нь

	53. Феодалын систем

	54. Хятад улс нүүдэлчдийг өрнө зүг тухирсан нь

	55. Япон дахь Сёгуны хаанчлал

	56. Хүн эрж хайсаар л

	57. Манай эриний анхны мянган жилийн төгсгөл

	58. Ази, Европыг эргэж нэг харвал

	59. Америкийн Май нарын соёл иргэншил

	60. Мохенжо˗˗Дарод дахиад нэг очъё

	61. Кордова ба Гранада

	62. Загалмайтны аян дайн

	63. Загалмайтны аян дайны үеийн Европ

	64. Европын хотууд үүссэн нь

	65. Афганчууд Энэтхэгт довтлов

	65. Делийн хаан˗боолууд

	67. Чингис хаан Ази, Европыг донсолгосон нь

	68. Монголчууд дэлхийг ноёрхсон нь

	69. Их жуулчин Марко Поло

	70. Католик сүм хийд дайнч болсон нь

	71. Нэр сүрийн эсрэг тэмцэл

	72. Дундад эртний үе төгссөн нь

	73. Тэнгисийн зам нээсэн нь

	74. Монголын эзэнт гүрэн задран унасан нь

	75. Энэтхэг хэцүү асуудлаа шийдэхээр завднам

	76. Өмнөд Энэтхэгийн хаанчлал

	77. Виджаянагар 

	78. Малай орны эзэнт улсууд болох Маджапахит ба Малакка

	Орчуулсан А. Бямбаноров

	Техник редактор Д. Мөнхжаргал

	Өрөлтөд 1986—12—9. 

	Хэвлэлтэд 1987—1—25

	Цаасны хэмжээ 84x108 1/32 

	Хэвлэсэн тоо 10000

	ХГ № 52/86 Зах № 374 

	Хх 13,25 Хнх 22,26 Тх 20,85 

	Үнэ 5 төг 10 мөн

	 

	Улсын Хэвлэлийн Газар. 

	Улаанбаатар Элдэв˗ Очирын гудамж, 7.

	 

	Д. Сүхбаатарын нэрэмжит Хэвлэлийн комбинатад хэвлэв. 

	Улаанбаатар, Сүхбаатарын талбай, 6.

